
  Облысы: Батыс – Қазақстан,

Туады ерлер ел үшін.

Жоспар:

1. Қанмен жазылған шежіре.

2. Жеңіс туын желбіреткен қаһарманы.

Бүгінгі күннің жас жеткіншіктері – біздер. Біздер – бақытты жандармыз. Тәуелсіз елдің ұрпағымыз. Ұрпағы үшін қан кешкен, ерліктерін халық қадірлеген батыр ағаларымыз кейінгіге үлгі. Жеңістің оңай келмегенін жүрегім сезеді. Біздің қазіргі шат күлкіміз, бақытты шағымыз Сіздердің арқаларыңызда қол жеткенін жақсы білемін. Майдангер ағаларымызға деген ұрпақ сүйіспеншілігі шексіз деп ойлаймын. 


Соғыста қаншама реліктер жасалды. Соғыс өртін тұтатушы фашисттік Германияның төріп жыл бойы әлемдегі қанға бөктірген қара қүш иесіне қарсы адал ниетті адамзат қауымының күш біріктіруімен, жан аямай шайқасуының  нәтижесінде ғана біржолата тізе бұккені белгілі. Тарихта 9 мамыр «Ұлы Жеңіс» күні деп жарияланып, күллі әлем жұртшылығын қуанышқа бөлегені аян. Ол соғысқа қатыспаған жан некен – саяқ, ең болмағанда жақын жанашырларының бірі соғыс құрбаны болмаған, соғыс тау қызметін тартпаған отбасы да жоқ еді. Өткенге - өзегі өртеліп, ендігі қалған ер азаматтар, әйел, бала-шағалар соғыс өртіне шарпылмағай деп тілеген. Соғыс салған жараңыз көпке дейін ізі өшпейтінін сезе тұрып қуанған.


Дер кезінде лайықты баға ала алмаған батырларымызды қадірлейік, қастерлей білейік. Нендей жақсылық, ерлік жасаса, өзінің елі үшін, Отаны үшін қан кешті. Қаншама қазақ арасынан шыққан батырларымыз, ерен ерлік көрсеткен аталарымыз бар. Ерліктерін жоғары жақтағылар елемеді. Елегісі де келмеді. Атақты батыр Бауыржан Момышұлы, Рейхстагқа ту тіккен қазақ Рақымжан Қошқарбаевта, сондай қүй кешкен Халық қаһарманы, жазушы Қасым Қайсенов болды. Есесіне еліміз тәуелсіздігін жарияланғаннан кейін Рақымжан Қошқарбаев аталарымызда Халық қаһарманы, атағы берілген. Халық батыры Бауыржан Момышұлының туғанына 100 жыл толуына орай мерей тойы тойлануда.


Жеңіс тойын желбіреткен қаһарманы Рақымжан Қошқарбаев: «Бір күннің оқиғасы ғой. Өмірімнің ішіндегі ең бір естен кетпес қиын да, ауыр да, қатерлі де сол оқиға менің басымнан 1945 жылдың 30 сәуірі күні өтіп еді. Бұл күннің тағы бір есте қалатын себебі: 21 жасымда партия қатарына алындым. Рейхстагқа жеңіс туын тігу міндеті жүктелді. Ал Рейхстагқа қалай жету керек. Айналаның бәрі қырған соғыс. Атылған оқ. Жарылған бомба. Сонда да ебін тауып көздеген жерге жетуіміз керек. Қасымда Григорий Петрович Булатов деген солдат.Екеуміз күндізгі сағат оннан кешкі алтыға дейін осы 360 метр қашықтықтағы межеге жер жастанып, еңбектеп өлдік-талдық дегенде жеттік-ау. Барлығымыз 11 солдат едік, сегізі қаза болды. Кешкі сағат алты жарымда көлемі бір метрге тақау алқызыл туды Рейхстагтың кері беріс орталық есігінің маңдайшасына Григорий Булатов деген 19 жасар солдатты шығарып қадаттым. Сол кезде, жасыратыны жоқ, қуаныш па, көзімнен ыстық жасытқып кетті, - дей келе, - Мен елдің ерек ерлік жасау үшін емес, Отаным, халқым алдында азаматтық борышымды өтеу үшін қажет болса, отқа жанып, суға батуға бардым. Қандай қауіп кездессе де бас тартпадым,- дейді. 

Иә, майдангер аға. Алайда оның жан қариялық ерлігі ескерусіз қалған жоқ. 30 сәуір күнгі ғашап батырлық жайлы хабар лезде майданның алғы   шебін аралай жөнелді. Одан бүкіл елге естілді.

Орыс жазушы Борис Горбатовтың «Литературная» газетінің 1948 жылғы желтоқсан айының 18-інде жарық көрген мақаласынан аз ғана үзінді келтірсек: «Біздің жауынгерлерді қыран мен бүркітке теңеуді қоятын мезгіл жетті. Қазақ жігіті Рақымжан Қошқарбаев менің көз алдымда Рейхстагқа ту тікті. Жалын атқан өрт ішінде ажал аузында жүріп, сұрапыл ерлік көрсетті», - деп жазған еді.

Расында да жанған от, жарылған снаряд, аузын арандай ашқан ажал алдында қай қыран ұшып, қандай бүркіт қияға самғай алады. Рақымжан Қошқарбаев өмірден ертерек озса да артына өшпес ізін қалдырды. Жаңа астанамызда үлкен көшелердің біріне батырдың есімі, Елбасының жарлығымен Халық қаһарманы деген құрметті атақ берілді. Туған жерінде өзі оқыған мектеп батыр есімімен аталады.Жас та болса ерлікке бас болған қас батырлардың алдынғы сапында болды, адамзаттың бақытына қосқан үлесі зор. Тарихтан алған орны мен ерлігінің мән-мазмұны қымбат.

Сондай-ақ, 1941 жылдың 16 қарашасында Москва түбіндегі Дубосеково разъездінен жарты шақырым жердегі қырат үстінде қырғын шайқаста қазақстандық 28 батыр Панфилов атындағы 8 гвардиялық атқыштар дивизиясының ерлігі бүкіл кенес Армиясының Ұлы Отан соғысындағы данқты шежіресінің алғашқы жарқын бетін қанмен жазып кетті. Олар қаза тапты, бірақ қас жауынан жеңілмеді.

Мәншүк Мәметова біз сиақты білім нәрімен сусындап, дәрігер болсам деген арманы орындалмады. Ел басына ауыр күн туғанда толарсақтан саз кешіп, Отанды жаудан қорғады.

Өмір мен өлім айқасып жатса да, олардың ой-армандары өшпеді. Әрбір жауынгердің жүрегі қан жалайтын. Арттарында аңырап, қайғыдан самай шашы ағарған аналары қиылып, отауларының түтіні өшкендей болды.

Бірәк, сендер, жас қыршын боздақтар, армандарың мен өміріңнің сыбағысын кейінгі ұрпаққа аманат қылып қалдырып кеткендер. Сендер Отаныңды шын сүйдіңдер! Сондықтан да мәңгі өлмес ерліктің дастанысыңдар! Өмірден өшпейсіңдер мәңгілік!  

